
Azərbaycan Prokurorluğunun yaradılmasının 
102-ci ildönümü qeyd olunub

Şəhidlər xiyabanına gələn kollegiya 
üzvləri Azərbaycanın müstəqilliyi və 
azadlığı uğrunda şəhid olmuş qəhrəman 
Vətən övladlarının xatirəsinə dərin 
ehtiramlarını bildirib, “Əbədi məşəl” 
abidəsini ziyarət ediblər. Daha sonra 
Baş Prokurorluqda milli prokurorluğun 
yaradılmasının ildönümünə həsr olunmuş 
mərasim keçirilib.

Tədbirdə çıxış edən Baş prokuror 
Kamran Əliyev bildirib ki, Azərbaycan 
Prokurorluğunun demokratik məzmunda 
tamamilə yenidən formalaşması, 
milli maraqlarımıza xidmət edən bir 
təsisat kimi hərtərəfli təkmilləşməsi 
və müasirləşməsi müasir müstəqil 
Azərbaycan dövlətinin memarı və quru-
cusu Heydər Əliyevin həyata keçirdiyi 
dövlətçilik siyasəti nəticəsində mümkün 
olub. Ulu öndərin milli inkişaf strategi-
yasını uğurla davam etdirən Azərbaycan 
Respublikasının Prezidenti İlham 
Əliyevin gündəlik diqqət və qayğısı 
sayəsində bu gün Azərbaycan Proku-
rorluğu insan hüquq və azadlıqlarının 
müdafiə edilməsində, cəmiyyətimizin və 
dövlətimizin maraqlarının qorunmasında, 
cinayətkarlıqla mübarizədə, qanunçu-
luğun təmin edilməsində, bütövlükdə, 
hüquq sisteminin inkişafında əhəmiyyətli 

rol oynayır.
Qeyd edilib ki, dövlətimizin 

qüdrətlənməsinə, sosialyönümlü siyasətin 
reallaşdırılmasına, bütövlükdə, həyata 
keçirilən hərtərəfli islahatlara və görülən 
böyük işlərə Azərbaycan Respublikasının 
Birinci vitse-prezidenti Mehriban xanım 
Əliyevanın çoxşaxəli fəaliyyəti misilsiz 
töhfələr verməkdədir.

Diqqətə çatdırılıb ki, 2020-ci il 
prokurorluq orqanları üçün əlamətdar ol-
maqla prokurorluğun tərəqqi dövrü kimi 
tarixin yaddaşına həkk olunub. Prezident 
İlham Əliyev tərəfindən mayın 1-də Baş 
prokuror vəzifəsinə təyinatı ilə əlaqədar 
Kamran Əliyev videoformat qaydasında 
qəbul edilərkən məhkəmə-hüquq siste-
minin keyfiyyətcə yenilənməsi prosesi 
çərçivəsində prokurorluq orqanlarında 
da islahatların həyata keçirilməsi zərurəti 
vurğulanıb və prokurorluq orqanları 
qarşısında bir sıra mühüm vəzifələr qo-
yulub. Həmin vəzifələrin və tövsiyələrin 
icrası ilə bağlı mayın 12-də “Azərbaycan 
Respublikasının Prezidenti cənab İlham 
Əliyevin prokurorluq orqanlarında 
işin təkmilləşdirilməsi və islahatların 
dərinləşdirilməsinə dair göstərişlərinin 
icrası üzrə 2020-ci il üçün Fəaliyyət Pla-
nı” təsdiqlənərək, icrası vacib olan işlərin 

əsas istiqamətləri müəyyənləşdirilib, 
çoxsaylı tədbirlər həyata keçirilib. 

Belə ki, prokurorluq orqanlarının 
fəaliyyətində çevikliyin və səmərəliliyin 
artırılması, şəffaflığın təmin edilməsi, 
müasir dövrün tələblərinə cavab verən 
peşəkar kadr korpusunun formalaşdırıl-
ması məqsədilə dövlətimizin başçısının 
2020-ci il 10 iyun tarixli sərəncamı ilə 
Azərbaycan Respublikası Baş Prokuror-
luğunun yeni strukturu təsdiqlənib, daha 
mobil və dinamik idarəetməni təmin 
etmək məqsədilə idarə və şöbələrinin sayı 
15-dən 18-ə çatdırılıb.

Qısa müddətdə struktur qurumlar və 
rayon (şəhər) prokurorluqları arasında 
işgüzar münasibətləri müasir tələblər 
səviyyəsində tənzimləmək, icra və 
intizam, kadrlarla iş, prosessual rəhbərlik 
və nəzarət fəaliyyətinin təşkilini təmin 
etmək üçün milli qanunvericiliyin 
tələbləri və beynəlxalq təcrübə nəzərə 
alınmaqla Baş Prokurorluq üzrə “İşin 
Təşkili Qaydaları” təsdiq edilib.

Qeyd olunub ki, prokurorluq orqanla-
rının inkişaf istiqamətlərini və hədəflərini 
müəyyənləşdirən yenicə təsdiq edilmiş 
“Azərbaycan Respublikası Prokurorluğu-
nun 2020–2023-cü illər ərzində Strateji 
İnkişaf Konsepsiyası” qurumun qarşısında 

duran vəzifələrin yerinə yetirilməsində 
uğurlu nəticələrin əldə olunmasına, 
fəaliyyətin təkmilləşdirilməsinə və 
səmərəliliyin artırılmasına şərait yarada-
caq. Ermənistan–Azərbaycan, Dağlıq Qa-
rabağ münaqişəsinə toxunan Baş prokuror 
bildirib ki, riyakar və qeyri-konstruktiv 
siyasət aparan Ermənistanın hərbi-siyasi 
rəhbərliyinin göstərişi ilə son günlər 
düşmənin silahlı qüvvələri beynəlxalq 
hüququn norma və prinsiplərini kobud 
şəkildə pozaraq dinc sakinlərimizə qarşı 
terror əməllərini davam etdirir, mülki inf-
rastruktur obyektlərini – yaşayış evlərini, 
xəstəxanaları, məktəb binalarını, uşaq 
bağçalarını, dövlət qurumlarının inzibati 
binalarını, təsərrüfat təyinatlı əraziləri ağır 
artilleriya qurğularından intensiv atəşə 
tutmaqda davam edir.

Bildirilib ki, prokurorluq əməkdaşları 
tərəfindən döyüş şəraitində mümkün 
olan bütün istintaq əməliyyat tədbirləri 
həyata keçirilir. Ordumuza və dinc əhaliyə 
qarşı cinayətlər törətmiş təxribatçı erməni 
birləşmələrinin hərbi qulluqçularının 
beynəlxalq hüquq normaları çərçivəsində 
məsuliyyətə cəlb edilmələri üçün 
Azərbaycan Respublikasının Baş Prokuror-
luğu tərəfindən bütün imkanlardan istifadə 
olunaraq lazımi tədbirlər görüləcək.

Mərasimdə inam ifadə olunub ki, 
prokurorluq orqanları xalqımızın Vətən 
müharibəsi üçün səfərbər olduğu belə 
bir həssas dönəmdə üzərlərinə düşən 
vəzifələri layiqincə yerinə yetirəcək, 
dövlət müstəqilliyimizin və milli 
maraqlarımızın, cəmiyyətin cinayətkar 
qəsdlərdən qorunmasında digər hüquq-
mühafizə orqanları ilə əlaqəli şəkildə 
bütün səylərini səfərbər edəcək.

Tədbirin yekununda Azərbaycan 
Respublikası Prokurorluğunun kollek-
tivi adından Prezident İlham Əliyevə 
müraciət qəbul olunub.

Silahlı Qüvvələrimiz məqsədinə nail olmaq üçün hər hansı  
kənar qüvvəyə ehtiyac duymayacaq qədər peşəkar və güclüdür

AZƏRTAC xəbər verir ki, bu 
sözləri Xarici İşlər Nazirliyinin  
Mətbuat xidməti idarəsinin rəisi 
Leyla Abdullayevanın bəzi xarici 
media agentlikləri tərəfindən 
yayılan, guya, Azərbaycana Su-
riyadan döyüşçülərin gətirilməsi 
ilə bağlı iddiaları şərh edərkən 
deyib. 

Leyla Abdullayeva bildirib: 
“Bu qarayaxma kampaniyasının 
məqsədi Ermənistan tərəfindən 
son zamanlar nümayişkaranə 
şəkildə həyata keçirilən və 
beynəlxalq humanitar hüqu-
qun kobud pozulması olan 
Yaxın Şərq ölkələrindən terror 
təşkilatlarının nümayəndələrinin 
Azərbaycanın işğal olunmuş 
ərazilərinə köçürülməsinin 
yaratdığı mənfi beynəlxalq 
ictimai rəyi kompensasiya etmək 
cəhdidir.

Ermənistan tərəfindən 
Azərbaycanın Dağlıq Qarabağ 
bölgəsi və ətraf rayonlarının iş-
ğalı zamanı hərbi əməliyyatlarda 
terror qruplaşmalarından və 
muzdlu döyüşçülərdən istifadə 
edildiyinə dair çoxsaylı fakt-
lar mövcuddur. Hazırda da 
Ermənistan rəhbərliyi bu siyasəti 

davam etdirərək, həyata keçirdi-
yi yeni təcavüz aktı çərçivəsində 
Azərbaycana qarşı ekstremist 
ünsürlərdən geniş istifadə edir. 
Belə ki, Ermənistanın hərbi 
məqsədlər üçün istifadə oluna-
caq “könüllü döyüşçü dəstələrin” 
yaradılması planı məhz illər 
ərzində Yaxın Şərq bölgəsindən 
Ermənistana köçürülmüş terror-
çuların “xidmətlərindən” istifadə 
etmək məqsədi güdür.

İllərdən bəri ağır demoqra-
fik böhran yaşayan və bunun 

nəticəsində silahlı qüvvələrini 
komplektləşdirmək iqtidarın-
da olmayan Ermənistandan 
fərqli olaraq, Azərbaycanın 
tam komplektləşdirilmiş Silahlı 
Qüvvələri mövcuddur və Silahlı 
Qüvvələrimiz qarşıya qoyu-
lan məqsədə nail olmaq üçün 
hər hansı bir kənar qüvvəyə, 
xüsusilə də qeyri-nizami qrup-
laşmalara ehtiyac duymayacaq 
qədər peşəkar və güclüdür.

Bu uydurma iddialar sadə 
məntiqə sığmadığı kimi, hərbi-

texniki cəhətdən də tutarsızdır. 
Müxtəlif mənbələr, guya ki, 
Azərbaycana təxminən bir 
neçə yüz nəfər muzdlunun 
gətirildiyini iddia edir. O zaman 
belə bir sual ortaya çıxır: iki 
nizami ordunun mümkün toq-
quşması kontekstində azsaylı 
qeyri-nizami dəstələr qüvvələr 
balansında nə dəyişiklik edə 
bilər? Əlbəttə, dezinformasiyanı 
yayanlar bu suala cavab vermək 
iqtidarında deyil.

Bir daha Azərbaycana 
qarşı aparılan bu çirkin id-
diaları qətiyyətlə rədd edir 
və Azərbaycan Ordusunun 
öz beynəlxalq sərhədləri 
çərçivəsində ərazi bütövlüyünü 
təmin etmək üçün heç bir kənar 
qüvvəyə ehtiyacı olmadığını 
vurğulayırıq”.

Azərbaycan Respublikasının Prezi-
denti İlham Əliyevin dəfələrlə xəbərdarlıq 
etməsinə baxmayaraq, Ermənistan 
təcavüzkar niyyətlərini davam etdirib, bu 
ölkənin bədnam baş naziri özünün ağılsız 
hərəkətləri, əsassız iddiaları ilə sülh danı-
şıqlarını pozub və beləliklə də münaqişənin 
nizamlanması proseslərinin iflic vəziyyətə 
düşməsinə səbəb olub. İndi buyursun, 
populizminin, diletant çıxışlarının acısını 
çəksin.

Sentyabrın 27-si səhər növbəti dəfə, 
həm də bütün cəbhəboyu atəşkəs rejimi-
ni pozan erməni silahlı birləşmələri həm 
ordumuzun mövqelərini, həm də dinc 
əhalini hədəfə götürdülər. Buna adek-
vat cavab verildi və artıq neçə gündür 
ki, təmas xətlərində silahlı qarşıdurma 
səngimək bilmir. Azərbaycan dövlətinin 
dayağı olan milli ordumuz tərəfindən 
layiqli cavabını alan mənfur düşmən bütün 
parametrlər üzrə böyük itkilərlə üzləşir, 
90-cı illərin əvvəllərində zəbt etmiş olduğu 
yaşayış məntəqələrini və mühüm strate-

ji yüksəklikləri əldən verir. 
Düşmənin çoxsaylı döyüş 
texnikası, silah anbarları məhv 
edilir.

“Rossiya-1” telekanalın-
da yayımlanan “60 dəqiqə” 
proqramındakı çıxışında 
Prezident İlham Əliyev bildirib 

ki, ermənilərin başladıqları hərbi təxribat 
nəticəsində döyüş mövqelərimiz və 
cəbhəyanı yaşayış məntəqələrimiz şiddətli 
artilleriya atəşinə məruz qalıb. Hərbi 
qulluqçular və dinc əhali arasında həlak 
olanlar, yaralananlar olub. Biz təcavüzkara 
adekvat cavab verməyə və beləliklə, öz 
xalqımızı, öz adamlarımızı və torpağımızı 
müdafiə etməyə məcbur idik. Odur ki, 
bu gün fəal  döyüş əməliyyatları aparılır: 
“Azərbaycan danışıqlarda daim konstruktiv 
mövqe nümayiş etdirib. Vasitəçilik missi-
yası üçün cavabdeh olan Minsk qrupunun 
həmsədrləri də bunu təsdiq edə bilərlər. 
O cümlədən, son iki ildə mən dəfələrlə 
və başqa məsul şəxslər səviyyəsində 
bəyan etmişəm ki, biz illər boyu işlənib 
hazırlanmış, Minsk qrupunun və onun 
həmsədrlərinin danışıqlar prosesi üçün əsas 
hesab etdikləri nizamlama prinsiplərinə sa-
diqik. Üstəlik, son iki ildə və bundan əvvəl 
də dəfələrlə bəyan etmişik ki, biz danışıqla-
rın formatına da sadiqik”.

Lakin Ermənistanın baş naziri 
həyasızcasına, açıq-aşkar bəyan edir ki, 
Qarabağ erməni torpağıdır. Belə olan 
halda hansı danışıqlar prosesindən və 
irəliləyişdən söhbət gedə bilər? Ermənistan 
bilərəkdən danışıqları pozur, qəbuledilməz 
tələblər irəli sürür, təxribatlar törədir. 
Məqsədi status-kvonu saxlamaqdır. Bu 

isə mümkün deyil, absurddur. Yəni işğal 
altında olan ərazilər mütləq Azərbaycana 
qaytarılmalıdır.

ATƏT-in Minsk qrupunun keçmiş 
həmsədri Riçard Hoqland müşaviri olduğu 
Xəzər Siyasi Mərkəzi  tərəfindən yayımla-
nan məqalədə bildirib: “...Sülh çağırışları 
hələlik nəticəsiz qalır. Hərbi insidentlər 
Qarabağdakı təmas xəttində deyil, birbaşa 
Ermənistan – Azərbaycan sərhədində, 
Tovuz rayonu istiqamətində başlanması ilə 
qeyri-adi olub. İkinci insident isə sentyab-
rın 21-də baş verib və nəticədə, Azərbaycan 
Ordusunun çavuşu həlak olub”. Bütün bun-
lar münaqişəyə üçüncü tərəflərin də cəlbinə 
nail olmaq məqsədi güdürdü.      

ABŞ-ın Azərbaycandakı keçmiş 
səfiri Robert Sekuta isə deyib ki, mövcud 
vəziyyətdə münaqişəyə kimlərinsə xarici 
müdaxiləsi təhlükəli ola bilər. O, KİV-də 
İrandan Ermənistana mümkün hərbi texnika 
tədarükü ilə bağlı xəbərlərin olduğunu 
xatırladıb. Məqalədə, həmçinin bildirilib ki, 
Dağlıq Qarabağın və ona bitişik ərazilərin 
işğalı Avropada sülhə və təhlükəsizliyə 
xələl gətirir. Azərbaycan mühüm tran-
zit mərkəzi olduğuna görə, bu bölgəyə 
yönələn təhdidlər siyasi və iqtisadi sabitliyə 
zərbədir. Rusiyadan Ermənistana yeddi 
hərbi texnika partiyasının ixrac olunması da 
münaqişə alovunu gücləndirir. Ermənistana 

göndərilən hərbi yüklər işğalçı ölkənin silah 
arsenalının müxtəlifliyini artıran ən müasir 
cihazları əhatə edib. 

Azərbaycan rəhbəri orduda Suriyadan 
olan muzdluların iştirak edib-etməməsinə 
də çox ciddi arqumentlərlə inandırıcı cavab 
verib: “Bu, növbəti feyk-nyusdur. Suriya-
dan heç bir muzdlu yoxdur... Bunu erməni 

təbliğatı ortaya atıb və müxtəlif saytlarda, 
müxtəlif kütləvi informasiya vasitələrində 
dövr edir. Buna heç bir ehtiyac yoxdur. 
Azərbaycanın hazırlıqlı ordusu var, çox 
böyük səfərbərlik ehtiyatı var... Biz 2 milyon 
əhalisi olan Ermənistana qarşı 10 milyon 
əhalidən 10 minlərlə ehtiyatda olanları 
orduya çağırırıq, bizim insan ehtiyatları-
na ehtiyacımız yoxdur. Buna görə də biz 
özümüzü müdafiə etməyə və təcavüzkarı 
elə cəzalandırmağa qabilik ki, o, bir daha 
bizim tərəfə baxmağa cəsarət etməsin”. 
Təkzibolunmaz fakt isə budur ki, məhz 
Ermənistan illərdir Azərbaycanın işğal 
olunmuş ərazilərinə muzdluları gətirib 
yerləşdirir və döyüş əməliyyatlarına cəlb 
edir. Münaqişənin hazırkı aktiv fazasında da 
faşist xislətli nankor qonşumuz həmin muzd-
lulardan, terrorçulardan geniş istifadə edir.

Azərbaycanın haqq işi tərəqqipərvər 
bəşəriyyət tərəfindən dəstəklənir. Bir çox 
ölkələr – Türkiyə, Pakistan, Əfqanıstan 
və digərləri haqq işimizi obyektiv şəkildə 
müdafiə edirlər. Bütün beynəlxalq 
ictimaiyyət Ermənistanın terrorçu 
əməllərinə adekvat cavab verməli, 30 ildən 
bəri gözlənilən haqq-ədalətin bərpasına 
tərəfdar olmalıdır. 

Əli NƏCƏFXANLI, 
“Xalq qəzeti”

Düşmənin Tərtər şəhərini ağır 
artilleriyadan atəşə tutması nəticəsində 

bir mülki şəxs həlak olub

Məlum olduğu kimi, təcavüzkar 
Ermənistanın hərbi-siyasi rəhbərliyi beynəlxalq 
hüququn norma və prinsiplərini kobud şəkildə 
pozaraq dinc əhaliyə qarşı terror əməllərini 
davam etdirir. Düşmənin silahlı qüvvələri 
əhalinin kompakt olduğu məntəqələri – ra-
yon və kənd mərkəzlərini, mülki infrastruktur 
obyektlərini – yaşayış evlərini, xəstəxanaları, 
tibb məntəqələrini, məktəb binalarını, uşaq bağ-
çalarını, dövlət qurumlarının inzibati binalarını, 
təsərrüfat təyinatlı əraziləri ağır artilleriya qur-
ğularından intensiv atəşə tutmaqda davam edir.

Baş Prokurorluğun mətbuat xidmətindən 
AZƏRTAC-a bildiriblər ki, işğalçı ölkənin silahlı 
qüvvələrinin dinc Azərbaycan əhalisinin sıx 
olduğu əraziləri növbəti dəfə ağır artilleriyadan 
atəşə tutması nəticəsində oktyabrın 1-də saat 09 
radələrində Tərtər şəhər avtovağzalına düşmüş 

top mərmisinin qəlpələrindən 1982-cı il təvəllüdlü 
Həsənov Zabil Məhəmməd oğlu həlak olub, 
 avtovağzala ciddi ziyan dəyib.

Faktla bağlı Tərtər Rayon Prokurorlu-
ğunda Azərbaycan Respublikasının Cinayət 
Məcəlləsinin 120.2.1-ci (cinayətkar birlik–təşkilat 
tərəfindən qəsdən adam öldürmə), 120.2.4-cü 
(xüsusi amansızlıqla və ya ümumi təhlükəli üsulla 
qəsdən adam öldürmə), 120.2.12-ci (milli, irqi, 
dini ədavət və ya düşmənçilik niyyəti ilə qəsdən 
adam öldürmə), 100.2-ci (təcavüzkar müharibəni 
aparma) və digər maddələri ilə cinayət işi başla-
nıb.

Hazırda prokurorluq əməkdaşları tərəfindən 
döyüş şəraitində mümkün olan bütün istintaq-
əməliyyat tədbirləri həyata keçirilir.

Ordumuza və dinc əhaliyə qarşı cinayətlər -

Baş Prokurorluğun mətbuat xidmətindən 
AZƏRTAC-a bildiriblər ki, Ermənistan 
hərbi birləşmələri əhalinin kompakt olduğu 
məntəqələri - rayon və kənd mərkəzlərini, mülki 
infrastruktur obyektlərini – yaşayış evlərini, 
xəstəxanaları, tibb məntəqələrini, məktəb bina-
larını, uşaq bağçalarını, dövlət qurumlarının in-
zibati binalarını, təsərrüfat təyinatlı əraziləri ağır 
artilleriya qurğularından intensiv atəşə tutmaqda 
davam edir.

İşğalçı ölkənin silahlı qüvvələrinin mülki inf-
rastruktur obyektləri atəşə tutması nəticəsində 169 
evə, həmçinin 40 mülki obyektə külli miqdarda 
ziyan vurulub. Eləcə də dinc sakinlərə məxsus 
nəqliyyat vasitələri yararsız vəziyyətə düşüb, çox-
saylı xırda və iribuynuzlu heyvanlar tələf olub.

Hazırda prokurorluq əməkdaşları tərəfindən 
döyüş şəraitində mümkün olan bütün istintaq-
əməliyyat tədbirləri həyata keçirilir.

Ordumuza və dinc əhaliyə qarşı cinayətlər 
törətmiş təxribatçı erməni birləşmələrinin hərbi 
qulluqçularının beynəlxalq hüquq normaları 
çərçivəsində məsuliyyətə cəlb edilmələri üçün 
Azərbaycan Respublikasının Baş Prokurorluğu 
tərəfindən bütün zəruri tədbirlər görüləcək.

Düşmənin ağır artilleriyadan 
atəşi nəticəsində Ağdam rayonunun 

Hacıməmmədli kəndində  
ata və oğlu həlak olub

Təcavüzkar Ermənistanın hərbi-siyasi 
rəhbərliyi beynəlxalq hüququn norma və 
prinsiplərini kobud şəkildə pozaraq dinc əhaliyə 
qarşı terror əməllərini davam etdirir. İşğalçı 
ölkənin silahlı qüvvələrinin dinc Azərbaycan 
əhalisinin sıx yaşadığı əraziləri növbəti dəfə ağır 
artilleriyadan atəşə tutması nəticəsində oktyab-
rın 1-də saat 13 radələrində Ağdam rayonu-
nun Hacıməmmədli kəndində yaşadıqları evə 
düşmüş top mərmisinin qəlpələrindən 1966-cı 

il təvəllüdlü Məmmədov Mürşüd Rəşid oğlu və 
oğlu – 1996-cı il təvəllüdlü Samir Məmmədov 
həlak olub, yaşadıqları evə külli miqdarda ziyan 
dəyib.

Baş Prokurorluğun mətbuat xidmətindən 
AZƏRTAC-a bildiriblər ki, faktla bağlı Ağdam 
Rayon Prokurorluğunda Azərbaycan Respublika-
sının Cinayət Məcəlləsinin 120.2.1-ci (cinayətkar 
birlik–təşkilat tərəfindən qəsdən adamöldürmə), 
120.2.4-cü (xüsusi amansızlıqla və ya ümumi 
təhlükəli üsulla qəsdən adamöldürmə), 120.2.12-
ci (milli, irqi, dini ədavət və ya düşmənçilik 
niyyəti ilə qəsdən adamöldürmə), 100.2-ci 
(təcavüzkar müharibəni aparma),186.3-cü (əmlakı 
qəsdən məhv etmə və ya zədələmə xüsusilə külli 
miqdarda ziyan vurmaqla törədildikdə) və digər 
maddələri ilə cinayət işi başlanıb.

Hazırda prokurorluq əməkdaşları tərəfindən 
döyüş şəraitində mümkün olan bütün istintaq-
əməliyyat tədbirləri həyata keçirilir.

Ordumuza və dinc əhaliyə qarşı cinayətlər 
törətmiş təxribatçı erməni birləşmələrinin hərbi 
qulluqçularının beynəlxalq hüquq normaları 
çərçivəsində məsuliyyətə cəlb edilmələri üçün 
Azərbaycan Respublikasının Baş Prokurorluğu 
tərəfindən bütün zəruri tədbirlər görüləcək.

Düşmənin Cocuq Mərcanlı kəndini 
intensiv atəşə tutması nəticəsində çoxlu 

sayda evə külli miqdarda ziyan dəyib

Təcavüzkar Ermənistanın hərbi-siyasi 
rəhbərliyinin göstərişi ilə düşmənin silahlı 
qüvvələri əhalinin kompakt olduğu məntəqələri 
– rayon və kənd mərkəzlərini, mülki infrastruk-
tur obyektlərini – yaşayış evlərini, xəstəxanaları, 
tibb məntəqələrini, məktəb binalarını, uşaq bağ-
çalarını, dövlət qurumlarının inzibati binalarını, 
təsərrüfat təyinatlı əraziləri ağır artilleriya qur-
ğularından intensiv atəşə tutmaqda davam edir.

Baş Prokurorluğun mətbuat xidmətindən 
AZƏRTAC-a bildiriblər ki, işğalçı ölkənin silahlı 
qüvvələrinin Cəbrayıl rayonunun Cocuq Mərcanlı 
kəndində evləri intensiv atəşə tutması nəticəsində 
çoxsaylı evlərə külli miqdarda ziyan dəyib.

Hazırda prokurorluq əməkdaşları tərəfindən 
döyüş şəraitində mümkün olan bütün istintaq-
əməliyyat tədbirləri həyata keçirilir.

Ordumuza və dinc əhaliyə qarşı cinayətlər 
törətmiş təxribatçı erməni birləşmələrinin hərbi 
qulluqçularının beynəlxalq hüquq normaları 
çərçivəsində məsuliyyətə cəlb edilmələri üçün 
Azərbaycan Respublikasının Baş Prokurorluğu 
tərəfindən bütün zəruri tədbirlər görüləcək.

AZƏRTAC

Azərbaycan Prokurorluğunun yaradılmasının 102-ci ildönümü 
münasibətilə Baş Prokurorluğun Kollegiya üzvləri oktyab-
rın 1-də Fəxri xiyabana gələrək, xalqımızın ümummilli lideri 

Heydər Əliyevin xatirəsini dərin ehtiramla yad edib, abidəsi önünə gül 
dəstələri qoyublar. Baş Prokurorluğun mətbuat xidmətindən bildiriblər 
ki, görkəmli oftalmoloq-alim, akademik Zərifə xanım Əliyevanın da 
xatirəsi yad olunub, məzarı üzərinə tər çiçəklər düzülüb.

Baş Prokurorluğun məlumatı

Son günlərdə bəzi xarici KİV-də guya ki, Azərbaycana 
Suriyadan döyüşçülərin gətirilməsi ilə bağlı tamamilə 
yalan və iftira dolu qarayaxma kampaniyasının aparıldığı-
nı müşahidə edirik. Heç bir fakta əsaslanmayan, uydurma 
şəxslərlə müsahibələr şəklində yayılan bu iddiaların arxa-
sında Ermənistanın durduğu heç bir şübhə doğurmur.

Azərbaycan düşmənin layiqli cavabını verir
Gün kimi aydındır ki, beynəlxalq hüquqa görə, Ermənistan başqa bir suveren 

dövlətin – Azərbaycanın ərazilərinə soxularaq oranı işğal edib. Bu faşist rejiminə iki 
ildən bəri başçılıq edən “küçə diplomantı” Nikol Paşinyan isə həyasızcasına “Dağlıq 
Qarabağ Ermənistandır” deməklə münaqişənin həllü üzrə  bütün beynəlxalq səyləri 
puça çıxardı. Buna qəti şəkildə “dur!” deyilməsi, təbii olaraq, özünü çox gözlətmədi.

